ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N – Ն
ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
Հիմք ընդունելով «Գնումների մասին» Հայաստանի Հանրապետության օրենքի 17-րդ հոդվածի 2-րդ մասը` Հայաստանի Հանրապետության Կառավարությունը որոշում է.
1. Բելգիական «ԱյԲիԷյ մոլեկուլյար» կազմակերպությունից ձեռքբերվելիք «ՑԻԿԼՈՆ 18/18» ցիկլոտրոնի տեղակայման շենքի ներքին հարդարման, արտաքին և ներքին ճարտարագիտական համակարգերի ձեռբերման, տեղակայման և կարգաբերման աշխատանքների իրականացման պատվիրատու սահմանել Հայաստանի Հանրապետության քաղաքաշինության նախարարությանը:

2. Հայաստանի Հանրապետության քաղաքաշինության նախարարին` սույն որոշման 1-ին կետում նշված աշխատանքների գնումը իրականացնել բաց ընթացակարգով:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ   

ՀԻՄՆԱՎՈՐՈՒՄ
ՀՀ էկոնոմիկայի նախարարությունը «ԱյԲիԷյ Մոլեկուլյար» բելգիական ընկերության հետ կնքել է պայմանագիր «ՑԻԿԼՈՆ 18/18» տեսակի ցիկլոտրոնի և համապատասխան դեղագործական և ախտորոշման սարքավորումների ձեռք բերման մասին: Պայմանագրի շրջանակներում նախատեսվում է նշված սարքավորումների մատակարարումը սույն թվականի նոյեմբեր ամսին: Սարքավորումները տեղակայվելու են ռադիոիզոտոպների արտադրության կենտրոնի մասնաշենքում (այսուհետ մասնաշենք): 
Հիմք ընդունելով ՀՀ Կառավարության 2010 թվականի հոկտեմբերի 7-ի N 1424-Ն որոշման 11-րդ կետը` ՀՀ Կառավարությունը 20 մայիսի 2011 թվականի N 681-Ա որոշմամբ «Ռադիոիզոտոպների արտադրության կենտրոն» փակ բաժնետիրական ընկերության կողմից շենքի կառուցման նախագծանախահաշվային աշխատանքների իրականացման և համապատասխան փորձագիտական թույլտվությունների ստացման նպատակով ընկերությանը տրամադրել է 50600000 ՀՀ դրամ բյուջետային վարկ (բյուջետային ծախսերի տնտեսագիտական դասակարգման «Ներքին վարկերի և փոխատվությունների տրամադրում» հոդվածով)` 10 տարի մարման ժամկետով, Հայաստանի Հանրապետության Կառավարության 2009 թվականի հունիսի 26-ի N 717-Ա որոշման հավելվածի 3-րդ բաղադրիչով սահմանված աղբյուրից, տարեկան Լիբոր + 4 տոկոս տոկոսադրույքով, առանց գրավի և տվյալ որոշմամբ հաստատված ծրագրի պայմաններով, վարկի հիմնական գումարի և հաշվարկվող տոկոսների վճարումը` սկսած 2015 թվականի հուլիսի 1-ից` կիսամյակային կտրվածքով: 

Հիմք ընդունելով Հայաստանի Հանրապետության Կառավարության 2011 թվականի փետրվարի 10-ի N 168-Ն որոշմամբ հաստատված կարգի 32-րդ կետի 5-րդ ենթակետի «բ» պարբերությունը` ՀՀ Կառավարությունը 22 մարտի 2012 թվականի N 323-Ա որոշմամբ սահմանել, է որ «Ռադիոիզոտոպների արտադրության կենտրոն» փակ բաժնետիրական ընկերությունն իր կարիքների համար «IBA Mօlecսlar» կազմակերպության կողմից մշակված տիպային նախագծի հիման վրա նախագծանախահաշվային փաստաթղթերի կազմման խորհրդատվական ծառայությունները (այդ թվում՝ կենտրոնի կարիքների համար «IBA Mօlecսlar» կազմակերպության կողմից մշակված տիպային նախագծի հիման վրա նախագծանախահաշվային փաստաթղթերի կազմման խորհրդատվական ծառայություններ, կենտրոնի կառուցման համար շինարարական կազմակերպության ընտրության մրցույթին մասնակցություն, բոլոր համապատասխան թույլտվությունների և համաձայնեցումների, ինչպես նաև շինարարության ընթացքում հեղինակային և տեխնիկական հսկողության կատարում)՝ առավելագույնը 45,000.0 հազ. ՀՀ դրամ նախահաշվային արժեքով, ձեռք է բերում «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով, առանց գնումների մասին հայտարարությունը նախապես հրապարակելու:
Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 67-րդ հոդվածի 1-ին կետի «է» ենթակետի և 68-րդ հոդվածի 2-րդ կետի պահանջներով` ՀՀ Կառավարությունը 2 օգոստոսի 2012 թվականի N 1018-Ն որոշմամբ հաստատել է «Ռադիոիզոտոպների արտադրության կենտրոն» փակ բաժնետիրական ընկերության կողմից շենքի կառուցման (միայն արտաքին կոնստրուկցիաներ) աշխատանքների իրականացման նպատակով ընկերությանը 1100.000.000 ՀՀ դրամ բյուջետային վարկի (բյուջետային ծախսերի տնտեսագիտական դասակարգման «Ներքին վարկերի և փոխատվությունների տրամադրում» հոդվածով) տրամադրումը` 10 տարի մարման ժամկետով, Հայաստանի Հանրապետության Կառավարության 2009 թվականի հունիսի 26-ի N 717-Ա որոշման հավելվածի 3-րդ բաղադրիչով սահմանված աղբյուրից, տարեկան Լիբոր + 4 տոկոս տոկոսադրույքով՝ որպես գրավ նախատեսելով «Ռադիոիզոտոպների արտադրության կենտրոն» փակ բաժնետիրական ընկերությանը պատկանող հողամասը` ապագայում կառուցվելիք անշարժ գույքով հանդերձ, բելգիական «ԱյԲիԷյ մոլեկուլյար» կազմակերպությունից ձեռք բերվելիք «Ցիկլոն 18/18» ցիկլոտրոնը` կանոնադրական կապիտալ ներդրումից հետո, և տվյալ որոշմամբ հաստատված ծրագրի պայմաններով, վարկի հիմնական գումարի և հաշվարկվող տոկոսների վճարումը` սկսած 2015 թվականից` յուրաքանչյուր տարվա հունիսի 10-ին և դեկտեմբերի 10-ին:
Հիմք ընդունելով Հայաստանի Հանրապետության Կառավարության 2011 թվականի փետրվարի 10-ի N 168-Ն որոշմամբ հաստատված գնումների գործընթացի կազմակերպման կարգի 73-րդ կետի պահանջները` ՀՀ Կառավարությունը 27 սեպտեմբերի 2012 թվականի N 1232-Ա որոշմամբ հաստատել է «Ռադիոիզոտոպերի արտադրության կենտրոն» փակ բաժնետիրական ընկերության կարիքների համար գնումների բազային միավորի երեք հարյուր հիսնապատիկը գերազանցող գնումների ընթացակարգերի արդյունքները` որպես «Ռադիոիզոտոպերի արտադրության կենտրոն» փակ բաժնետիրական ընկերության և «Այգեձոր» սահմանափակ պատասխանատվությամբ ընկերության միջև կնքված 832.026.000 ՀՀ դրամ ընդհանուր գնով N Ռ 01/12 պայմանագրի ուժի մեջ մտնելու պայման:

 ՀՀ Կառավարության որոշումների համաձայն՝ իրականացվել են «ԱյԲիԷյ Մոլեկուլյար» բելգիական ընկերության կողմից մշակված արտաքին և ներքին ճարտարագիտական համակարգերի տեղակայման նախագծանախահաշվային փաստաթղթերի մշակման աշխատանքները: Մասնավորապես, իրականացվել են գազամատակարարման, ջեռուցման, օդափոխության, սառնամատակարարման, էլեկտրամատակարարման, լուսավորության, անվտանգության, մասնաշենքի կառավարման, ներառյալ մուտքի, ռադիացիոն ֆոնի գնահատման, ինֆորմացիոն և կապի, տաք և սառը ջրամատակարարման, ջրահեռացման, հակահրդեհային պաշտպանության, շանթապաշտպանության, հողանցման կոնտուրի, իներտ գազերի մատակարարման նախագծանախահաշվային փաստաթղթերի մշակման աշխատանքները:
ՀՀ էկոնոմիկայի նախարարության՝ «ԱյԲիԷյ Մոլեկուլյար» բելգիական ընկերության հետ կնքված պայմանագրի շրջանակներում նախատեսվում է «ՑԻԿԼՈՆ 18/18» տեսակի ցիկլոտրոնի և համապատասխան դեղագործական և աշտորոշման սարքավորումների ներմուծումը ՀՀ տարածք սույն թվականի նոյեմբեր ամսին: Նախատեսվում է նաև «Ռադիոիզոտոպների արտադրության կենտրոն» փակ բաժնետիրական ընկերության շենքի կառուցման (միայն արտաքին կոնստրուկցիաներ) աշխատանքների իրականացումն ավարտին հասցնել նաև մինչև այդ ժամանակահատվածը:
Հարկ է նաև նշել, որ մատակարարվող սարքավորումներ ենթական չեն երկարաժամկետ պահեստավորման, քանի որ վերջիններս պահանջում են պահեստավորման տարածքի միկրոկլիմայի նկատմամբ խիստ պահանջներ և պահեստավորման լրացուցիչ ծախսեր:
ՄԵԿՆԱԲԱՆՈՒԹՅՈՒՆ
«ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ  ՏԵՂԵԿԱՆՔԸ ՉԼՐԱՑՎԵԼՈՒ ՎԵՐԱԲԵՐՅԱԼ
«Գնման գործընթացը կազմակերպելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքը չի լրացվում, քանի որ որոշումը պետական բյուջեում կամ տեղական ինքնակառավարման մարմինների բյուջեների վրա ազդեցություն չի ունենում:

	«Գնման գործընթացը կազմակերպելու մասին» ՀՀ Կառավարության որոշման ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	համապատասխանում է


	3
	Այլ տեղեկություններ (եթե այդպիսիք առկա են)

	
	-


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	չի կատարվել

	2
	Հասարակության մասնակցությունը նախագծմանը և/կամ քննարկումներին

	
	չի եղել

	3
	Այլ տեղեկություններ (եթե այդպիսիք առկա են)

	
	-



